
Resumo A pesar da tendencia positiva das aves forestais
comuns, en consonancia co aumento actual de superficie
arborada, as especies estritamente vinculadas a estes
habitats contindan en declive. Adecuar a morfoloxia e
tamafio minimo das masas arboradas, conservar os
bosques seminaturais e as carballeiras, manter e conseguir
pés de arbores lonxevas e favorecer a existencia de
madeira morta en condicions axeitadas para o sustento,
nidificacion e abeiro das aves, son varias das directrices
mais frecuentemente propostas. No texto revisanse
algunhas das principais caracteristicas morfolodxicas,
dasométricas e de idade, asi como diversas tarefas de
xestiéon, que, a xuizo dos autores consultados, débense ter
en conta para favorecer as poboaciéns de aves forestais,
sexa nas areas naturais protexidas ou perseguindo a
insercion da conservaciéon dentro da perspectiva do
beneficio extactivo.

Palabras clave xestion forestal, conservacion, aves,
carballos , madeira morta.

Sumary Despite the positive population trends of common
forest birds, consistent with the current increase in tree
cover, species closely linked to this habitat continue to
decline or do not show a clear recovery. Adjust the minimun
size and morphology of the stands, preserving semi-primary
forests and oak stands, maintain long-lived trees and favor
the existente of dead wood in proper condition to provide
food and shelter to the birds are several of the more
frequently guidelimes proponed to help populations

recovery. In this paper we review some of the morphological,
dasometric and age characteristics, as wel as some
management strategies, wich, in the opinién of the outhors
consulted, should be considered for favor forest bird
populations, either in protected natural areas or posuing the
insertion of conservation within the perspective of the
harvesting benefits.

Key words forest management, birds conservation, oaks,
dead wood.

Introducion

Deixando a parte as limitacions impostas pola necesidade
de respectar a diversidade das condicions ecoloxicas que
permiten o mantemento da variabilidade xenética das
poboaciéns (Blondel 1985), a importancia de considerar a
conservacién da biodiversidade como unha funcion
primordial dentro da xestion multifuncional e sostible do
bosque e 0 aumento de superficie arborada que nos tempos
actuais se esta a producir, constiten argumentos de peso
para formularmonos facer unha revision dalgunhas das
principias directrices propostas para o caso particular da
conservacion das Aves en relacién coa xestion forestal, xa
que este grupo de vertebrados reune unha serie de
caracteristicas que o fan un dos mais adecuados para
valorar o estado de conservacion dos habitats terrestres,
pois: 1) ten un papel clave neste senso por incluir alguns
dos mellores, mais Vvisibles e mais accesibles
bioindicadores; 2) son o grupo mellor cofiecido xa que,
grazas a gran implantacion da ornitoloxia na sociedade,
podense facer programas de seguimento, incluso a escala
continental, que dan unha idea moi boa tanto do estado das
poboacions como das suas tendencias; 3) inclie un nimero
importante de especies moi sensibles as alteraciéns do
habitat; 4) un 30% das especies europeas con estado de
conservacién desfavorable nos dultimos anos estan
relacionadas cos bosques (European Environmental
Agency 2006). Gil Tena (2009) considera a existencia en
Espafia de 22 especies forestais especialistas e 31
xeneralistas, todas, agas unha, presentes en Galicia.



122

Cando se trata de afrontar a conservacion dos habitats,
débese procurar que estes cumpran a tripla condicion de
calidade, cantidade e localizacion espacial (Telleria 2001).
Aqui tentamos facer unha revisién dalgunhas das
condicions que as masas boscosas de Galicia deberan
reunir para constituir un habitat adecuado para as especies
de aves forestais, sobre todo no que respecta as
especialistas e con mencion especial dos factores que
determinan a sua calidade xeral, sen entrar noutros
aspectos que son tanto ou mais importantes. Dada a gran
cantidade de estudos existentes sobre o tema, escollemos
unha representacion dos traballos que tratan cada apartado.
Consideramos que, ainda que s6 sexa como orientacion,
estas notas poden ser utiles a hora de encarar unha xestion
adecuada para os bosques do noroeste ibérico.

Tendencias actuais das aves forestais

O indice de cambio das poboacions en Espana entre 1997
e 2009 (SeoBirdlife 2010) é en xeral positivo para as
especies forestais comuns, contrariamente ao que ocorre
coas doutros medios, especialmente do agricola. Das 39
especies analizadas por Carrascal & Palomino (2008), s6
catro manifestan tendencia decrecente (Lullula arborea,
Cettia cetti, Aegithalos caudatus e Serinus serinus),
presentando as restantes unha situacion estable ou
crecente, catorce especies neste Ultimo caso, incluindo
algunhas das mais tipicas dos nosos bosques (Erithacus
rubecula, Turdus philomelos ou Sylvia atricapilla). Como
aspectos positivos, esta tendencia favorable maniféstase
tamén para as rapaces que dalgunha maneira usan o
bosque. Neste caso estan duas especies que presentan en
Galicia unha boa proporciéon dos seus efectivos ibéricos:
mifato abelleiro (Pernis apivorus) e falcén pequeno (Falco
subbuteo) (Palomino & Valls 2011). Este fendmeno esta en
consonancia co que sucede coa superficie ocupada polos
seus habitats e, ainda que ten aspectos positivos, non ten
valor para tirar consideracions optimistas no que atangue a
conservacion, xa que as especies con estado mas precario,
as mesmas que vifian presentando tendencias negativas
desde hai moitas décadas e tamén as mais sensibles as
alteracions do habitat forestal (piciformes, pita do monte...),
presentan unha situacién que en xeral non cambia de
tendencia. Se, como afirma Gil Tena (2009) “a riqueza de
aves forestais especialistas esta mais asociada as
caracteristicas de composicion e estrutura do bosque ca
das aves xeneralistas”, unha xestion forestal axeitada
deberia afectarlles positivamente e axudar na recuperacion
das suas poboacions.

Importancia dos Picidos

As especies deste grupo revelaronse como as mais
interesantes pola sua condicion de especies “paraugas”, por
iso moitas das consideracions sobre xestion forestal para
conservacion de aves derivan do seu estudo. O grupo dos
picidos, que reline 6s paxaros carpinteiros ou petos, inclue
especies que esixen a presenza dunha serie de atributos
propios dos bosques maduros e ben estruturados. A riqueza
de carpinteiros esta correlacionada coa doutras especies e,

en moitos casos, pode servir como indicador da riqueza de
aves en conxunto (non sendo nos momentos de explosions
de insectos)(Drever et al. 2008). Mikusinsk et al. (2001),
entre outros, puxeron en evidencia este papel indicador dos
picidos demostrando unha relacion positiva entre riqueza de
especies de carpinteiros e numero de especies de aves
forestais, tanto especialistas como xeralistas, en bosques
de Polonia.

En Galicia estan presentes seis especies de picidos, duas
con ampla distribucién e menos exixencias, o peto verdeal
(Picus viridis) e o peto real (Dendrocopos major); tres con
distribucion marxinal a escala territorial e con exixencias
ecoloxicas estritas, o peto negro (Dryocopus martius), o
peto mediano (Dendrocopos medius) e o peto pequeno
(Dendrocopos minor); unha sexta especie, o peto
formigueiro (Jynx torquilla), actualmente en declive, habita
en bosques abertos ou formacions de arboredo disperso. O
peto negro e o peto mediano aparecen restrinxidos a
pequena area de influencia dos bosques montanos
orocantabricos, con presenza actual case testemunal nas
zonas mais favorables ou menos marxinais, polo que o seu
estado debe ser cualificado de manifestamente mellorable,
tratando de favorecer a colonizacién de toda a superficie
potencial. Ademais para o peto mediano formulouse a
posibilidade dunha distribucién histérica mais ampla (Salas
et al. 2005). Un problema destas especies, engadido a falta
de habitat, € o illamento e distancia excesiva entre as
poboacion actuais da Cordilleira Cantabrica, o que dificulta
a recolonizacion e o intercambio de individuos (Purroy &
Alvarez 1984, Garcia Fernandez et al. 2002). No caso do
peto pequeno faisenos mais dificil definir os condicionantes
que determinan a sua presenza no sur de Galicia. Para o
peto mediano e o peto pequeno, as principais variables
preditoras da sua presenza son as relacionadas coa
estrutura do habitat (Delahaye et al. 2010). A importancia
dos buratos construidos polo abundante peto real para os
“usuarios secundarios de cavidades” foi posta de manifesto
por diferentes autores (p. e. Kotaka & Matsuoka 2002).

Morfoloxia das masas

O tamafio das manchas de bosque, a conectividade, a
distancia entre elas e a morfoloxia inflien decisivamente na
sla validez para a conservacion. Hai especies que se
ausentan de bosques pequenos e outras que cambian as
suas densidades. As manchas forestais mais illadas tefien
menos especies de interior de bosque, de maneira que para
a existencia de poboacions consistentes de aves con estas
preferencias son aconsellables areas suficientemente
arboradas, grandes e non fragmentadas (Bianconi et al.
2003). A area inflie mais nos pequenos bosques e o
illamento nos grandes. A forma 6ptima téfiena as mouteiras
con maior superficie e menor perimetro, que minimizan o
efecto de borde e o risco de predacion. Ademais, as
poboacions habitantes de manchas fragmentadas tefien
menor ratio reprodutora (Robinson et al. 1997, Robles et al.
2008), sofren mais parasitismo e predacion e ven
incrementada a mortalidade (Doherty & Grubb 2002). Por
citar casos concretos, entre as especies que nos atanguen
podemos falar do peto mediano que, segundo Kosinski



(2006), require bosques maiores de 15 ha dominados por
carballos. Ademais, esta especie tende a unha presenza
non agregada e o tamafo do parche inflie no éxito do
apareamento, No caso do peto menor, chegaronse a
estimar dominios vitais de 100 ha. (Delahaye 2010).

A fragmentacion ten tamén efectos negativos para a pita do
monte (Tetrao urogallus), acentuada pola presenza de
asentamentos humanos que dificultan a conectividade
(Suarez-Seoane e Garcia-Rovés 2004, Abajo 2007).

Moitos autores trataron os efectos da fragmentacion, que
non sempre son claros, xa que para algunhas especies as
manchas de bosque de tamafo intermedio revelaronse
como as mais favorables, por exemplo para a avelaiona
(Strix aluco) en Inglaterra (Redpath 1995). A dicir de Wiens
(1994), a comprension de como as aves responden a
fragmentacion require estudios enfocados & seleccién de
habitat e do comportamento nos desprazamentos de cada
especie, e non s6 ao numero, separacion e morfoloxia dos
fragmentos. Estes aspectos precisan dun cofiecemento
profundo da bioecoloxia de cada especie e unha revision
mais detallada ca que nos realizamos aqui.

Tipos de bosques e idade das arbores

A riqueza e diversidade de especies de aves vese
favorecida polos estadios forestais mais desenvolvidos e a
diversidade existente de especies arboreas. Isto non quere
dicir que non poida decrecer nas etapas mais maduras da
sucesion, pola dominancia das especies mais competitivas
e polo cerrado do dosel arbdéreo, o que xera menor
densidade arbustiva. Non ocorre asi se consideramos a
diversidade referida a un espazo (diversidade beta) no que
estan representadas distintas etapas da sucesion, xeradas
sobre todo polas perturbacions (incendios, fendmenos
climatoloxicos drasticos, pastoreo, etc.) (“metaclimax” de
Blondel (1985) ou “unidade silvatica” de Oldeman (1991 en
Camprodén 2001). Ademais 6 comenzo da sucesion hai un
primeiro maximo debido en boa medida & presenza das
especies transaharianas que utilizan estas etapas.
Posteriormente producese unha reestructuracion con
tendencia 6 sedentarismo ata chegar 6s valores mais altos
na madurez (Blondel 1985). En todo caso, a adecuacién dos
bosques para a conservaciéon debe de ser interpretada
considerando non so a riqueza e diversidade, mais tamén a
endemicidade e rareza da fauna asociada (Telleria 2001). E
neste aspecto onde os bosques naturais (seminaturais) e
maduros manifestan a sua importancia. Este tipo de
bosques presentan unha serie de especies e comunidades,
tanto de aves como de insectos saproxilicos e de fungos
que funcionan como bos indicadores da calidade e do nivel
conservacion (Winter et al. 2005). Por outra banda hai que
dicir que tamén os medios agro-forestais xestionados con
estes obxectivos poden ser usados por especies forestais
de alto valor.

Polo que atangue a idade das arbores, hai que dicir que a
existencia de pés corpulentos é fundamental polas
cavidades e polas grosas que adoitan presentar, que
aportan estruturas de refuxio e soporte para a nidificacion
(ver mais adiante), ademais dunha ampla oferta de

alimento, acentuada coa existencia de madeira morta e a
abundancia de flora epifita (liques, brions, fieitos, etc.).
Estes pés producen en xeral mais cantidade de froitos
durante un longo periodo de tempo e tefien mais fungos
simbiontes (Oria de Rueda 1990). A presenza destas
arbores é importante tanto nas masas de caducifolios como
nas de coniferas, onde tefien efectos semellantes sobre a
diversidade. Alguns casos que ilustran estes fenémenos
témolos no leste de Austria onde a abundancia de peto
mediano presenta correlacién coa idade das arbores, a
proporcion de carballos e freixos e a proximidade de ramas
laterais (Riemer 2009). O peto menor no leste de Austria
selecciona arbores de madeira branda (ameneiros,
salgueiros, chopos) e freixos (Riemer 2009), e en Alemana
usa os bidueirais e gusta das copas altas (>16 m) e parches
de arbores novos intercalados con abeleiras (Delahaye et
al. 2010). O peto negro tén tamén gran dependencia do
bosque maduro e diverso con caracteristicas semellantes
as requiridas polos pequenos petos (Carcamo 2006). En
Alemafa, por exemplo, prefire os bosques ricos en
carballos, pradairos, e chopos, sendo rexistrado
frecuentemente preto das ramas laterais (Riemer 2009).
Dentro do ambito cantabrico, a pita do monte (Tetrao
urogallus) selecciona a escala de paisaxe zonas con
cobertura arbérea, pero, a escala local, escolle lugares con
matogueira e uz asociadas a bidueiras e capudres (Sorbus
aucuparia) (Suarez-Seoane & Garcia-Rovés 2004, Abajo
2007).

No centro de Espafia, Barrientos & Bolonio (2003) pofien de
manifesto a tendencia do peto real a alimentarse nas
arbores mais grosas dun pifieiral. Non obstante, nas
explotaciéns forestais normalmente hai unha falta patente
de arbores vellas, xa que os silvicultores as talan ao chegar
a idade optima de corta (Owen 1977, en Camprodon 2001).
En casos onde as cortas se fan a idades avanzadas, por
exemplo en pifieirais de Pinus sylvestris con quendas de 80-
120 anos, as cavidades atdépanse maiormente en
exemplares a partir dos 150 anos e de clases diametrais
>30 (Sandstrom, 1992, en Camprodon 2001). Estes
exemplares son realmente raros nas repoboacions
existentes en Galicia.

Os vertebrados son menos especificos na sua preferencia
polas arbores caos invertebrados. Frecuentemente non fan
distincion entre especies de pifieiros ou especies de
carballos, ainda que si entre coniferas e caducifolios
(Carrascal & Telleria 1990, entre outros). A respecto das
repoboacions existentes no noso territorio hai que dicir que
a sla composicion frecuentemente monoespecifica, con
altas densidades de arbores, coberturas cerradas, xestion
con extraccion dos mellores pés e pequenos ciclos de corta,
son factores que as volven estructuras desfavorables para a
fauna, sobre todo para os mais especialistas. Nestas
formacions algunhas especies de paxaros menos esixentes
(Regulus ignicapilla, Periparus ater) chegan a dominar as
comunidades en detrimento doutras que o son mais (Sitta
europaea, Cyanistes caeruleus). Non é doado que unha
repoboacion consiga acoller unha comunidade semellante a
asentada nun bosque maduro (Purroy et al. 1990), pero en
pifieirais ben xestionados pdédense chegar a acadar
comunidades subodptimas, cun grao de desenvolvemento

aceptable, como no caso dos pifieirais de P. sylvestris do
Sistema Ibérico (con quendas de 100 anos, entresacas,
etc..). Polo que respecta aos eucaliptais, € sabido que as
caracteristicas morfoloxicas de troncos e follas, a escaseza
de invertebrados folifagos, xunto con outras limitacions
tantas veces debatidas, constitien elementos que xeran
unha comunidade moi empobrecida (Bongiorno 1982, Otero
et al. 2005). Aqui calquera aporte de diversidade natural no
seu interior pode ser favorable.

Importancia dos carballos e as carballeiras

Hai unha serie de autores que aportaron datos sobre a
importancia das carballeiras do noroeste da peninsula
Ibérica para a conservacion das aves (Bongiorno 1982,
Purroy et al.1990, Santos et al. 2010). Recentemente Otero
et al. (2005) encontran arredor do duplo de abundancia e
riqueza de aves en carballeiras ca en eucaliptais. Proencga
et al. (2010) atopan un patrén de biodiversidade en plantas
e aves nos bosques do noroeste de Portugal que revelan
cifras mais altas para as carballeiras que para os pifieirais e
eucaliptais, ocupando os segundos unha posicion
intermedia e mostrando “...a necesidade de conservar
manchas grandes de carballeira dada a aparente
vulnerabilidade das especies forestais a perda de area”. Por
outra banda as carballeiras cantabricas de zonas baixas
son os medios que aloxan a maior riqueza invernal de
especies (ainda que en época estival os bosques das zonas
altas sexan os mais ricos). A maior cobertura de carballos,
maior riqueza de especies no inverno (Santos et al. 2010).
Non é preciso engadir que na Galicia oriental os soutos de
castifieiros posuen tamén unha importancia capital para a
conservacion ornitica.

Os picidos estan moi relacionados en xeral coa presenza de
carballos (entendido o termo como equivalente de “roble”,
que inclie un conxunto de especies caducifolias do xénero
Quercus). O peto mediano atopa os seus mellores medios
en carballeiras de mais de 100 anos e lugares con riqueza
de carballos de abs media de 15,6 m3/ha. Selecciona areas
con carballos grosos e vellos (perimetros entre 100 e 200
cm) con densidade e alta diversidade de lefiosas no
sotobosque. O peto menor busca lugares con alta presenza
de carballos con mais do 20% da codia con liques e con
parches de exemplares novos. O Peto negro tamén prefire
bosques ricos en carballos (acompafiados doutras
especies)(Delahaye et al. 2010). De maneira semellante
tanto o peto real como o mediano prefiren en Polonia as
masas dominadas por carballos, evitando ambas as etapas
xuvenis, escollendo a segunda as mais vellas (Kosinski
2006). Pasinelli (2000) encontra no norte de Suiza que o
tamafio do dominio vital do peto mediano esta inversamente
correlacionado coa densidade de grandes carballos (dbh >
ou = 36 cm).

A madeira morta

A presenza de elementos de madeira morta (necromasa),
sexa en forma de arbores en pé (“snags”) ou como
elementos caidos e deitados no chan, é necesaria para a

existencia de moitos vertebrados e, concretamente, as
polas e troncos mortos favorecen en boa medida a
posibilidade de construcion de nifios polas especies que
crian en ocos e cavidades. O peto real, antes de abril
(foliacion) responde a cantidade de polas mortas sobre
arbores vivas. Hebda (2009) atopa en Polonia que mais do
95 % dos nifios de peto real, que logo quedan a disposicion
doutras especies, se furan en arbores mortas ou debilitadas.
Para o peto mediano, o habitat de calidade para a cria debe
contar con caducifolios dereitos, vellos e mortos (Kosinski &
Winiecki 2004). A parte do uso que das cavidades fan as
rapaces nocturnas, os picidos, os paridos e os gabeadores,
especies como a pomba zura (Columba oenas) e o
rabirrubio real (Phoenicurus phoenicurus) son consideradas
fortemente dependentes deste tipo de estruturas (Tucker &
Heath 1994). A importancia dos buratos para a nidificacion
foi posta de manifesto por numerosos autores (Wesolowski
et al. 2002, Kosinski & Ksit 2007, entre outros). Pasinelli
(2000) considera a presenza de arbores vivas ou mortas
con 52 cm de dbh, con grandes corpos de Polyporus, limbos
furados, vellas cavidades ou algunha combinacion destas
caracteristicas, como potencialmente axeitada para a
escavacion de cavidades polo peto mediano, e a sua
abundancia esta inversamente correlacionada co tamafo
do dominio vital desta especie. O uso de caixas nifio
aumenta abundancia de aves tanto en época de cria como
no inverno para acubillarse, pero non amafna os problemas
de falta de alimento que hai nos bosques con pouca
necromasa.

CWD (coarse woody debris) € un acrénimo utilizado para
referirse @ madeira morta que queda no chan do bosque en
diferentes graos de descomposicion (troncos deitados,
grandes polas, moreas de lefia, tocos e outros) que tefien
un alto valor para a fauna forestal por proporcionar unha
ampla gama de recursos. E substrato de fungos, liques e
briéns; un minimo de 400 especies de insectos (destacando
os coledpteros) e moitas de invertebrados estan asociados
a madeira morta (Bottorf 2009); coa intervencién dos fungos
participan no paso da fibra da madeira a materia organica;
proporciona refuxio e alimento a invertebrados, herpetos,
aves e mamiferos; esta correlacionada positivamente coa
densidade de aves cavernicolas (coa presenza de
cavidades); escasea en bosques xestionados e abunda en
bosques maduros.

Aimportancia da madeira morta para os picidos é salientada
pola maioria dos autores que estudaron o tema. O peto
pequeno foi caracterizado frecuentemente como especie de
bosques ricos en madeira morta (Riemer 2009). Incluso o
peto real ten preferencia por sitios con presenza de 9 m3/ha
de CWD. Un traballo de cuantificacion de CWD en faiais foi
feito por Gomez Corral et al. (2009) en Aralar (Navarra).

Algunhas propostas de xestion

O efecto das cortas varia moito dependendo da época, tipo
de tratamento e especie afectada. Moitas especies de aves
e outros vertebrados (papuxas, picafollas, reisefior) requiren
manchas de bosque novo ou matogueiras alternados con
monte alto, que aparecen despois das cortas. Pero as



cortas abusivas, moi mencionadas polos seus efectos
nocivos para a conservacion (p. e. Tucker & Heath 1994),
afectan negativamente a un minimo de 18 especies de aves
forestais, incluindo rapaces, picidos e paseriformes
especialistas. En todo caso, a presenza de claros €
favorable para moitas especies con menores esixencias
forestais, e ainda a existencia de “gap-fase” dinamica é un
dos elementos que Kosinski & Winiecki (2004) considera
clave para que exista habitat de calidade para a cria dos
picidos, en especial do ameazado peto mediano. Para
Lanier (1986, en Camprodon 2001) as claras (rareos) son
favorables nas masas novas cando as abren un 50%,
estimulando o crecemento por eliminacion de competencia
e producindo arbores vigorosas que benefician a fauna
ornitica. Favorecen o desenvolvemento do sotobosque
aumentando a diversidade floristica e a complexidade
estrutural da vexetacién. Nas claras polo baixo débense
respectar os estratos arboreo e arbustivo acompafnantes.
Débense tamén evitar as molestias nos sitios vulnerables,
pois, por exemplo, as aves rapaces detectan os cambios e
abandonan os nifios, e ademais moitas outras especies son
sensibles a presenza humana (Camprodon 2001).

Os desvastamentos (“clareos”) sobre masas tupidas de
arbores pequenas (8 a 12 m) con extraccién de 1 de cada
3-4 pés, incrementan o crecemento un 50% e permiten a
entrada de herbaceas e arbustos (Camprodén 2001). En
Quinto Real (Carcamo 2006), nun faial xestionado con
presenza de peto negro e peto de dorso branco
(Dendrocopos leucotos), realizanse desvastamentos
(“clareos”) sucesivos uniformes, unha actividade en teoria
compatible co mantemento da fauna en xeral e cos
picidos en particular, ainda que para iso debe cumprir
varias condiciébns, como realizar as cortas de
rexeneracion en rodais de menos de 10 ha e manter trala
corta final unha pequena masa residual de arbores vivas.
Os bosques moi mestos e uniformes non son favorables
para as aves, Lebreton (1995, en Camprodén 2001)
encontra que a riqueza de aves aumenta co coeficiente de
variacion de espazamento dos troncos. Parécennos
interesantes as propostas de xestién de Carcamo (2006)
para os faiais pirenaicos con peto negro e peto de dorso
branco que, a maiores do dito ata aqui, incluen: evitar as
cortas a feito, reducir o tamafio dos rodais nos que se
intervén, ampliar as roldas de corta nos lugares de
importancia faunistica, planificar as cortas de xeito que se
mantefia continuidade entre a masa madura, evitar as
cortas en época de cria, non cortar pés que foron ou son
usados para a nidificacion e realizar unha proteccion
estrita dos rodais con presenza das especies a conservar.

A mestura de frondosas en bosques de coniferas aumenta
a presenza de invertebrados en varias magnitudes.
Cando nas repoboaciéns de coniferas se respectan os
caducifolios acompafantes hai todo un elenco de
especies de aves beneficiadas (rula comun, peto
pequeno, peto verdeal, papuxas, reisefior comun,
picafollas de Bonelli, paridos, cardeal...). Enoksson et al.
(1995) observaron que os paseriformes mais
especialistas e menos erraticos saen beneficiados cando,
dentro das masas de coniferas, existen parches de
especies caducifolias suficientemente agregados entre si.

No caso dos picidos, cuxas preferencias polos carballos
xa foron expostas, a falta de estas arbores poden usar
outras especies de codia rugosa, e a presenza de arbores
de madeira branda (Populus e Betula) favorece a
nidificacion, como se observou tanto en Espafia como no
norte de Europa (Camprodon, 2001). No entanto, estas
ultimas especies arboreas non son apreciadas polos
silvicultores por ter pouco valor e colonizar os claros. En
moitos lugares podese aproveitar a rexeneracion
expontanea de carballos e castifieiros entre as
repoboaciéns de especies de crecemento rapido, para
inserir pés ou manchas de caducifolio.

Unha proposta interesante € a de Harris (1984, en Telleria
2001) que consiste en crear unidades de xestién forestal
que teflan unha mancha nuclear onde habitan boas
poboacions que funcionan como fonte e como via de paso
entre parcelas sometidas a diferentes roldas de manexo,
que se sitlan arrodeando a nuclear. Por razéns
econdmicas, podense usar como areas de reserva sen
xestionar rodais maduros que se mantefien sen cortar
situados en zonas de orografia accidentada, con fortes
pendentes ou de dificil acceso (Camproddén 2001).

Polo que respecta a madeira en descomposicién (partes
mortas e CWD), os mellores exemplares son os toros
grosos con presenza de cavidades, especialmente se
levan fungos, flora e invertebrados asociados. En xeral, a
maior tamafo e lonxitude maior numero de especies de
vertebrados soportan e mais tempo duran (Bottorf 2009).
Desde o punto de vista selvicola, unha boa proporcién
dos pés delgados apodrecidos poden ser extraidos, xa
que non proporcionan cavidades. O numero e distribucion
dos elementos en descomposicion depende da fauna
existente, zona xeografica, tipo de bosque, habitats
proximos, etc. Carcamo (2006) propon deixar entre 5 e 10
elementos vivos por hectarea despois da ultima corta;
esta masa queda en pé deica que pase a ser madeira
morta. En Cascade Mountain (USA), para soster
poboacions de aves nidificantes trogloditas, Bottorf (2009)
propdén snags >25cm en numero de 10/ha, e >50 cm en
numero de 5/ha. En zonas non manexadas viu que 40
unidades por hectarea de todas as clases de tamafios
esperados mantefien poboacions boas de todas as
especies de aves que dependen dos troncos mortos. O
mesmo autor propén para CWD deixar exemplares de 38
cm x 10 m en numero de 225 unidades por ha. Os troncos
podres e tocos (snags), con D<15 cm e L<1,8 m, son
usados por poucas especies, mentres que os de D>50 cm
poden acoller case todas as especies. Como CWD son
validos para o mesmo autor os exemplares que tefian un
minimo de 25 x 3,7, pero os de 76 x 6 son usados durante
mais tempo. En todo caso hase de ter en conta o grao de
descomposicién, de maneira que exista representacion de
todos os estadios e presenza abondo de elementos pouco
alterados que substitian aos que se vaian desintegrando.
Son mellores os elementos apodrecidos desde o cerne.
As podremias que comezan polo cambium descompofien
de féra a dentro, non fan boas cavidades e duran menos
tempo (Bottorf 2009). Cando sexa recomendable débese
controlar que a cantidade existente (en volume) mantefia
un equilibrio entre beneficio para conservacioén e risco de

propagacién de pragas. Para este propésito especulouse
con que dentro dos bosques de coniferas € mellor deixar
restos de frondosas (Avery & Leslie 1990, en Camprodon
2001) aspecto este que pode ter repercusions mais
complexas.

Bottorf (2009) recomenda a retencion de arbores
esmoucadas e unidades de CWD onde xa existan,
permitindo o seu proceso natural. Propon tamén este
autor selecionar arbores de baixa calidade para obter
futuros snags e CWD, deixar troncos altos de menos valor
econdmico e crear snags por cortas e derrubo (de todas
as categorias e con boa distribuciéon). Estas actividades
podense realizar a baixo custo se se fan coincidir con
outras tarefas forestais.

A modo de conclusion

A xestion forestal dirixida @ obtenciéon de un ou poucos
produtos conduce a un empobrecemento en riqueza e
abundancia de especies. Ata hai pouco, alén dos aspectos
madeirables, en Europa non primou moito mais que o
mantemento dun equilibrio silvocinexético. Formulase unha
xestién ecoloxica que defina os estados de conservacién
o6ptimos e as medidas de xestién que conduzan na direccion
de acadalos. Estas medidas, variables segundo os casos de
que se trate, hanse de trasladar e promocionar entre os
propietarios e xestores, e as perdas ou baixadas nos
beneficios poden ser sufragadas dentro das medidas
agroambientais que contemplan os plans de
desenvolvemento rural e outros programas financiados
polas administracions ou por iniciativas privadas que
favorezan obxectivos conservacionistas.

A parte da recomendacion, nunca repetida abondo, de
proteccion de todas as carballeiras, soutos e outros
bosques seminaturais de calquera rango altitudinal, & hora
da xestion dunha masa forestal, sexa ou non de
repoboacion, é importante a consideracion dunha serie de
medidas que tefian en conta no seu programa a
conservaciéon das comunidades naturais asociadas,
atendendo 6 marco bioxeografico 6 que pertencen e
mantendo a diversidade de tipos de bosques. Unha xestién
forestal optima é aquela que ten en conta, entre outros
aspectos, a dispofiibilidade de habitats e as caracteristicas
estruturais, procurando unha alta diversidade de especies
arboreas e evitando as coberturas excesivamente cerradas.
Os mellores elementos de referencia son os bosques
maduros e seminaturais, onde perviven as especies mais
delicadas e as comunidades estan ben estruturadas. Hai
representacion de carballeiras maduras en diversas zonas
de Galicia: dentro das Fragas do Eume, na zona do Frai
Bermuz ou nas abas de umbria proximas ao mosteiro de
Caaveiro; nas Insuas do alto Mifo; na montafia, nos
bosques ancareses ou no do Figueiro dentro serra do
Invernadeiro.

